
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
MOO মানিক রচনাসমগ্ৰ
আশার দিকে একনজর তাকিয়ে সাধনা হেসে বলে, না। যাই, কাজ আছে।
নিজের ঘরে গিয়ে তার কান্না আসে। মনে হয় গায়ের জোরে সে যেন সঞ্জীবের কাছে সার্টিফিকেট আদায় করেছে যে সেও একটা মানুষ, একজন বেকার মানুষের বউ হলেও। এ রকম সাটিফিকেটের দরকারও তার হচ্ছে ?
食食!
বাইরে থেকে ডাক আসে, রাখালবাবু আছেন ?? রাখালবাবু ?
রাজীবের গলা। মোটাসোটা কালো মানুষটিকে সাধনা চোখে দেখেছে, সামনাসামনি এ পর্যন্ত কখনও ওর সঙ্গে কথা বলেনি। বাড়িতে গেলে রাজীব নিজেই তাড়াতাড়ি সরে গিয়ে তার পর্দা রক্ষা
করে }
বাইরের দরজায় দাঁড়িয়ে সাধনা বলে, উনি তো বাড়ি নেই।
তবে তো মুশকিল হল !
কিছু বলার থাকলে বলে যান।
রাজীব ইতস্তত করে বলে, রাখালবাবু চাকরি খুঁজছেন-একটা খবর পেয়েছিলাম। আজকেই ওনার যাওয়া দরকার, তা আমি তো বেরিয়ে যাচ্ছি।--
আপনার আপিসের ঠিকানাটা দিয়ে যান, উনি গিয়ে দেখা করবেন। আপনার সঙ্গে। কখন
Car 2
রাজীব একেবারে ছাপানো ঠিকানা তাকে দেয়-কার্ড নয়, একটা ছাপা বিলের মাথাটা ছিড়ে দেয়। সাধনা জানত রাজীব লেখাপড়া বেশি করেনি, তার কথার ধরন ও চালচলনে সে অল্প শিক্ষিত ছোটো ব্যবসায়ীর সেকেলে ভেঁাতা। ভাবটাই পুরোমাত্রায় প্রত্যাশা করছিল। আজ সামনাসামনি মানুষটার সঙ্গে কথা বলে সে আশ্চর্য হয়ে যায়। মার্জিতরুচি শিক্ষিত মানুষের সঙ্গে কোনোই তো তফাত নেই তার ! এই রাজীবের ব্যাবসা বিড়ির পাতা আর বিড়ির তামাকেব ! শুখা আর পাতা বেচে, তাও বন্ধুর সঙ্গে ভাগে, বাসন্তীকে গায়ে সে এত গয়না দিয়েছে ! লুকিয়ে বাসন্তী এত টাকা জমিয়েছে যে তার ভাঙা হারটা কিনে টাকার একটা অংশকে সোনা করে জমানো সে সুবিধাজনক
भन्म को !
রাজীব জানায় বারোটা সাড়ে বারোটার মধ্যে রাখাল যেন যায়। রাখালকে সঙ্গে নিয়ে চেনা একটি লোকের সঙ্গে পরিচয় করিয়ে দিতে হবে, সে আবার রাখালকে নিয়ে যাবে যে আপিসে চাকরি খালি আছে-হাঙ্গামা অনেক !
হাঙ্গামা বইকী। ঘরে গিয়ে সাধনা তাই ভাবে। এমন লোকও আছে জগতে আপনজনকে চাকরি জুটিয়ে দেওয়া যাদের কাছে ডালভাত-মায়ের পিসতুতো ভাই সম্পর্কে এমনি একজন মামা থাকায় ওই বাগানওলা বাড়ির হাবাগোবা ছেলে কুমুদ চাইতে না চাইতে তিনশো টাকার চাকরি পেয়ে গেছে। কিন্তু বিড়ির পাতা আর তামাকের ছোটােখাটাে ব্যবসায়ী রাজীব তো সে দরের বা স্তরের মানুষ নয়, এ বাজারে একজনকে চাকরি। জুটিয়ে দেওয়ার চেষ্টা করাটাই তার পক্ষে হাঙ্গামার ব্যাপার दश ! a
স্বেচ্ছায় যেচে সে এই হাঙ্গামা করতে চায় কেন ?
রাখাল তার আত্মীয়ও নয়, বন্ধুও নয়। ভালোরকম জানাশোনাও নেই তাদের মধ্যে। রাখালের চাকরির জন্য তার এত মাথাব্যথা কেন ?
বাসস্তী বলেছে ?

		 এই পাতা শেষ সম্পাদিত হয়েছে ১৪:৫৫টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

